
				এই পাতাটির মুদ্রণ সংশোধন করা প্রয়োজন। 
আমার বোম্বাই প্রবাস રડે ?
তখন হইতে মহারাষ্ট্র রাজ্য ইংরাজদের করতলন্তস্ত হইল। নববর্ষারম্ভে পুণার অনতিদূর কোরেগামে আর এক যুদ্ধ হয়, তাহাতে তুৰ্দ্ধৰ্ষ ইংরাজপ্রতাপের দ্বিতীয়বার পরিচয় পাইয়। বাঙ্গীরাও সেই যে স্বদেশ ছাড়িয়া উৰ্দ্ধশ্বাসে পলাইলেন, আর ফিরিলেন না । দেশ দেশান্তরে তাড়িত হুইয়া অবশেষে তিনি স্তর জন মালকমের হস্তে আত্ম-সমৰ্পণ করিলেন এবং অতঃপর উদার পেন্সন ভোগে কানপুর সন্নিহিত বিটুরে কালহরণ করিতে লাগিলেন। সিপাহী বিদ্রোহের স্বত্রধার দুরাচার নানা সাহেব এই বাজিরাও-য়ের পোষ্যপুত্র। শতবর্ষায়ত পেশওয়া বংশ তাহতেই বিলীন হইল । পুণ ও পুণার অধীনস্থ সমস্ত প্রদেশ ইংরাজ রাজ্যভুক্ত হইল।
অtহমদনগর
আহমদনগর দক্ষিণ প্রদেশের একটি নামাঙ্কিত নগর। মোগল যুগে ইহার পত্তন হয়। বিপ্লবের মধ্যেই ইহার জন্ম ও বিচি এ ঘটনার মধ্য দিয়া কিরূপে ইহা ব্রিটিষ রাজ্যের অধীন হইল তাহার সংক্ষিপ্ত বিবরণ এই ঃ–
সপ্তদশ শতাব্দীর প্রারস্তে মোগল সম্রাট ভারতের সর্ব্বোচ্চ শিখরে আরূঢ়। দক্ষিণাত্য তখনো মোগল যুপ স্কন্ধে বহন করে নাই, ক্রমে দিল্লীর সম্রাট দক্ষিণ ভারতবর্ষে স্বীয় আধিপত্য বিস্তারে ব্রতী হইলেন । ১৩৪৭ খৃষ্টাব্দে আল্লাউদ্দীন দক্ষিণের কুবিস্তৃত প্রদেশ অধিকার করিয়া বামন রাজবংশ সংস্থাপন করেন। ইহার দেড়শত বৎসরের কিছু পরে দক্ষিণের সেই মহাবল পরাক্রান্ত বামন বংশ ধ্বংস হইয় তাহার ভগ্নাবশেষ হইতে বিজাপুর আহমদনগর গলকও প্রভৃতি পঞ্চ মুসলমান রাজ্য সমুথিত হইল। ১৫৬৫ অব্দে মুসলমান রাজার দলবদ্ধ হইয়া বিজয়নগরের হিন্দুরাজাকে তালিকোট যুদ্ধে পরাভূত করিয়া দক্ষিণে মুসলমানদের একাধিপত্য স্থাপন করিলেন। দক্ষিণ রাজকুলের শ্রীবৃদ্ধি দেখিয়া মোগল সম্রাটের ঈর্ষানল উদ্দীপ্ত হইল। আকবরের সময় হইতেই তাহার বশীকরণ চেষ্ট প্রবর্তিত হয় ও তাহার পৌত্র সাহাজিহানের রাজত্বকালে আহমদনগর মোগলরাজ্য ভুক্ত হয়।
সুলতান বহ্বান নিজাম সার মৃত্যুর পর আহমদনগর দুই দলে বিভক্ত হয় ; সুবিখ্যাত চাদবিবি তন্মধ্যে একদলের অধিমায়িকা ছিলেন । অপর দলের দলপতি মোগল সমাটের শরণাপন্ন হইয়া আকবরের পুত্র যুবরাজ মোরাদকে পত্র লেখেন। মোরাদ তখন গুজরাটে ছিলেন। মোগলের দাক্ষিণাত্যে হস্তক্ষেপ করিবার অবসর অনেককাল খুজিতেছিলেন, র্তাহার এই সুযোগ ছাড়িবার পাত্র নন। সম্রাটের আদেশক্রমে মোরাদ আহমদনগরের সম্মুখে সসৈন্ত উপনীত হইলেন।

